
د ختېځ زون لبنیات د میاشتې څلور میلیونه افغانۍ عاید لري

د ختېځ زون د لبنیاتو شرکت چارواکي وایي، چې دوی د لبنیاتو د راټولولو، پروسس او پلور له لارې په میاست کې څلور میلیونه افغانۍ عاید لري.

د شرکت مسوول خالد خان وایی: «د تولیداتو له پلور څخه په میاشت کې تر څلور میلیونه افغانیو عواید لرو، چې درې میلیونه یې بېرته مالدارانو ته ورکول کیږي.»

خالد وایی: «زمونږ شرکت په یوه ساعت کې د دوه زره کیلو ګرامه شېدې د پروسس وړتیا لري او په دې مرکز ۲۱ تنه په کار بوخت دی. مونږ د غني خیلو، بټي کوټ، بهسود، خیوې، کامې، سرخ رود او خوګیانو له ولسوالیو څخه شېدې راټولولو او خپل تولیدات بیا په کابل، ننګرهار، لغمان او کنړ ولایتونوکې یې خرڅوو.»

د ختېځ زون د لبنیاتو شرکت په هېواد کې د شېدو یو له سترو پروسس کوونکو شرکتونو څخه دی، چې تولیدات یې غوره او ښه کیفیت لري.

ددې شرکت چارواکي وایي، چې له بېلابېلو ولسوالیو څخه شېدي راټولوي او بیا په معیاري ډول مستې، پنیر، قیماق، کوچ او تروې جوړوي.

ددې شرکت چارواکي زیاتوي دمګړۍ یو زر او ۵۰۰ کورنۍ په کې دې مرکز کې ثبت شوې دې، چې ۱۰۳ هغه یې د مېرمنو د کوپراتیفونو غړې دي. دغه مرکز خپلو مشتریانوته د څارویو خوراکي توکي هم برابروي او پر مالدارانو یې وېشي.

په همدې حال کې ددې شرکت کارکوونکي او مشتریان ددې شرکت له کار او ښه کیفیت لرونکي موادو څخه خوښ دي.

ددې فابریکې یوتن کارکوونکی خوشحال وایي: «په دې مرکز کې له کار کولو خوښ یم. مخکې له دې، چې په دې مرکز کې راته د کار زمینه برابره شي په پاکستان کې مې په ډېرو خواریو او محرومیتونو کار کول، اوس چې په خپل هېواد کې یم او خپلو خلکو ته کار کوم ډېر د خوښی احساس کو.»

ددې شرکت یوتن ماشین کار مصطفی وایي: «هیله مې داده، چې حکومت ورته نورې ټولګټې پروژې هم جوړې کړي ترڅو عام خلک ورنه ګټه پورته کړي.»

د ننګرهار ولایت د کامې ولسوالۍ اوسیدونکی محمدناصر، چې شېدې پلورلو په موخه راغلی و وایي، چې د وروځې تر پنځه کیلو شېدې یاد مرکز ته راوړي او په خرڅولو سره یې د خپل کور لګښتونه پوره کوي.

سمندر عبدالرحیمزی، چې د یوولسم ټولګۍ زده کوونکی ده وایي: «د ختېځ زون پروسس مرکز ته د ورځې ۹ کیلو شېدې راوړم او خرڅوم او د خپل ښوونځي او کورنۍ لګښتونه پرې پوره کوم.»

د کرنې، اوبولګولو او مالدراۍ وزارت د کورني تولیداتو د ملاتړ په پار په ۱۳۹۵ کال کې یاد مرکز جوړکړ. دغه مرکز په ورځ کې تر پنځه زره لیټره شېدې پروسسوي.

د کرنې سکټور مشرتابه د کورنيو تولیداتو د زیاتوالی، د خصوصي سکټور ملاتړ او د کورنیو د عواید د کچې لوړول په پار ورته پروګرامونه پلي کوي او تداوم ته یې ژمن دی.

